
अतारांकित प्रश्‍न संख्‍या  1588
जिसका उत्‍तर 01 जनवरी, 2018 को दिया जाना है ।
.....
गंगा नदी के साथ-साथ बसे गांवों को गोद लिया जाना
1588. श्री हरिवंश: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या गंगा नदी के साथ-साथ बसे गांवों को गोद लेने और आदर्श गांव के रूप में उनका विकास करने में धार्मिक संस्थाओं एवं इसी प्रकार के अन्य निकायों को लगाने की सरकार की कोई योजना है; 
(ख) 
यदि हां, तो तत्‍संबंधी ब्यौरा क्या है; और 
(ग) 
यदि नहीं, तो क्या सरकार किसी ऐसे विचार पर काम करने का विचार रखती है? 
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्यपाल सिंह)
(क) से (ग) गंगा किनारे स्थित गांवों के विकास के लिए सभी संबंधित संघ और राज्य मंत्रालयों/विभागों और विश्वस्त संगठनों सहित अन्य स्टेकहोल्डरों को शामिल करके एक अभिसार कार्यक्रम के रूप में संकल्पना की गई है। अभी तक, गंगा नदी के साथ वाले गांवों को गोद लेने और आदर्श गांवों के रूप में उनका विकास करने के लिए केवल धार्मिक संस्थानों और अन्य इसी तरह के निकायों को कार्य पर लगाने की कोई योजना नहीं है। तथापि, पेयजल और स्वच्छता मंत्रालय केंद्रीय मंत्रालयों, राज्य सरकारों और उनके विभागों के अन्य स्टेकहोल्डर और सिविल सोसाइटी संगठनों तथा विश्वस्त लीडरों सहित सभी अन्य स्टेकहोल्डरों के सक्रिय सहयोग से ‘गंगा ग्राम’ नामक मॉडल गांवों के रूप में गंगा नदी के साथ वाले सभी गांवों के विकास के लिए समन्वय कार्य कर रहा है। पेयजल और स्वच्छता मंत्रालय ने एक गंगा स्वच्छता मंच का भी गठन किया है जिससे सभी अन्य स्टेकहोल्डर इस परियोजना में भागीदार बनने के लिए प्रोत्साहित हो सकेंगे।

